
Shri Shankaraproktam Shivadharmanuvarnanam

శ్రీశఙ్కరప్రోక్తం    శివధర్మానువర్ణనమ్

లిఙ్గార్చకారాధకసేవకాన్  వా దృష్ట్వా  ప్రయత్నేన  నతో నయేన ।
కృతాఞ్జలిః  స్యాదత ఏవ మిత్రం  యమో మదీయం గిరిరాజకన్యే ॥ ౪౦॥
యన్మన్దిరే  నార్మదలిఙ్గపూజా  తన్మన్దిరస్థాన్   న యమో గవాదీన్ ।
విలోక్య దూరాత్ ప్రణతోఽతినమ్రః   కరోతి తస్య స్తుతిమాదరేణ ॥ ౪౧॥
ధన్యం గృహం తస్య తదేవ తావత్ పవిత్రమత్ర  త్రిపురాన్తకస్య  ।
లిఙ్గం  మనోజ్ఞం  వసతీతి మత్వా నమత్యయం మన్దిరమప్యపారమ్  ॥ ౪౨॥
లిఙ్గాలయం  పశ్యతి యః ప్రయత్నాత్తమేవ  దృష్ట్వా  స యమోఽతిభక్త్యా ।
ధన్యోఽతిధన్యః సుతరాం స ధన్యో మాన్యో యమేతి ప్రవదత్యవశ్యమ్  ॥ ౪౩॥
తన్మన్దిరం  శఙ్కరమన్దిరత్వాత్  వృన్దారవన్ద్యం   మునివృన్దవన్ద్యమ్   ।
తత్సర్వవన్ద్యం  భవతీతి మత్వా పునః పునః స ప్రణమత్యవశ్యమ్  ॥ ౪౪॥
యదఙ్గే రుద్రాక్షాః  స తు భవతి భాలాక్ష ఇతి ధీః
విభూతేర్వా లేశో యది భవతి తత్భాలఫలకే ।
సకృద్వా మన్నామప్రజపనపరా  యస్య రసనా
తమాలోక్యాలోక్య ప్రణమతి  పునర్నృత్యతి యమః ॥ ౪౫॥
పిబన్తి యే వా శివనామరూపాం సుధాం ముహుస్తాన్ ప్రణమత్యవశ్యమ్  ।
ఏతే మహేశప్రియవిగ్రహత్వాత్   పూజ్యా ఇతి స్తౌతి యమః స గౌరి ॥ ౪౬॥
యస్యైవ  మయ్యవ్యభిచారిణీ స్యాత్ భక్తిస్తమాశు  ప్రణతోఽతిభక్త్యా  ।
స్తౌతి ప్రనృత్యత్యపి  గౌరి నిత్యం స ఏవ మిత్రం  మమ నాత్ర చిత్రమ్  ॥ ౪౭॥
లిఙ్గాని  యే వా రజనీముఖేషు దృష్ట్వా  ప్రయత్నేన  నమన్తి ధీరాః ।
తానాశు దృష్ట్వా  ప్రణమత్యవశ్యం  కాలస్తదారాధనసక్తచిత్తాన్ ॥ ౪౮॥
త్రిపుణ్డ్రరుద్రాక్షధరాన్    విలోక్య దూరాదపి ప్రాఞ్జలిరేవ   భక్త్యా ।
తానాశు దృష్ట్వా  ప్రణమత్యవశ్యం  కాలస్తదారాధనసక్తచిత్తాన్ ॥ ౪౯॥
యే ప్రాతరుత్థాయ   శివం స్మరన్తి మామవ్యయం పాతకనాశహేతుమ్ ।

శ్రీశఙ్కరప్రోక్తం    శివధర్మానువర్ణనమ్

తానాశు దృష్ట్వా  ప్రణమత్యవశ్యం  కాలస్తదారాధనసక్తచిత్తాన్ ॥ ౫౦॥
కాశీపురీదర్శనపూతచిత్తాన్ శివార్చనోత్పన్నసుఖప్రవాహాన్  ।
తానాశు దృష్ట్వా  ప్రణమత్యవశ్యం  కాలస్తదారాధనసక్తచిత్తాన్ ॥ ౫౧॥
మల్లిఙ్గపూజాజనితోత్సవా   యే మల్లిఙ్గసన్దర్శనపావనాశ్చ    ।
తానాశు దృష్ట్వా  ప్రణమత్యవశ్యం  కాలస్తదారాధనసక్తచిత్తాన్ ॥ ౫౨॥
- -

హే విశ్వేశ్వర చన్ద్రశేఖర  మహాదేవ స్మరారే హర
శ్రీకణ్ఠ  త్రిపురాన్తక  త్రినయన  శ్రీకాలకాలావ  మామ్ ।
దీనం మామితి యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥ ౫౮॥
గౌరీవల్లభ  మన్మథాన్తకరిపో భాలాక్ష విశ్వాధిక
శ్రీకణ్ఠ  ప్రమథాధిపావ  భగవన్ ఇత్యాదరాత్ సన్తతమ్ ।
దీనం మామితి యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥ ౫౯॥
యే భర్గ త్రిదశార్చితాఙ్ఘ్రికమల   శ్రీపుఞ్జవిశ్రామభూః  
భూధారీశ్వరకన్యకాకుచగిరిశ్రీపూరసారాదర  ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౦॥
శమ్భో నార్మదతుఙ్గలిఙ్గనిలయామేయ   ప్రభో  ధూర్జటే
సంసారార్తిభిషక్తమోత్తమ మహాదేవామరాధీశ్వర ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౧॥
రుద్రాక్షప్రియ   భూతిభూషణ లసద్బిల్వీదలాభ్యర్చిత
శ్రీశూలిన్  మృగశావచిహ్నితకరామ్భోజామ్బుజారాధిత ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౨॥
శ్రీ మృత్యుఞ్జయ  కాలకణ్ఠ కరుణాసిన్ధో కపర్దిన్  విభో
భక్తాభీప్సితదానలోల లలితాదేవీసమారాధిత ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౩॥
శ్రీమన్మేరుశరాసనాతిరుచిరవ్యాపారసారాదర
స్వామిన్ చారుసుధాకరార్ధఘటిత  భాకోటిపీతామ్బర ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౪॥
విశ్వాధీశ్వర హే మహేశ్వర మహారుద్రాన్తకారే   హర
జ్ఞానానన్దధనానపాయ   విలసత్సౌభాగ్యభాగ్యోదయ ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౫॥
భో శమ్భో భవ భీమశఙ్కర హర వ్యోమాన్తకేశానఘ
బ్రహ్మాణ్డోదయపాలనవ్యతికరవ్యాపార   విశ్వేశ్వర ।
దీనం మామవ యే వదన్తి విలసద్రుద్రాక్షభూతిప్రభా   -

సంవీతాః సుకృతైస్త   ఏవ గిరిజే కాలార్చితాః కేవలమ్ ॥౬౬॥
మన్నామోత్సుకమానసో ముహురయం కాలః ప్రపశ్యత్యయం
మత్పూజానిరతాంశ్చ పశ్యతి ముహుర్భస్మత్రిపుణ్డ్రాఙ్కితాన్   ।
రుద్రాక్షాభరణాంశ్చ  తచ్చరణజాన్ రేణూన్ శిరస్యాదరాత్
ధృత్వా నృత్యతి శర్వ శఙ్కర మహాదేవేతి శైలాత్మజే  ॥౬౭॥
మన్నామ స్మృతమేవ జీవనమితి జ్ఞాత్వా  స్మరత్యాదరాత్
మామీశం శివమప్రమేయవిభవం  యే తే పరం శైలజే  ।
కైలాసం  సముపేత్య మత్పదరజః పుఞ్జైః  సహ క్రీడనం
కుర్వన్త్యుత్తమభూతిభూషితమహారుద్రాక్షవక్షఃస్థలాః    ॥౬౮॥
- -

ఉద్ధృత్యాద్య  భుజద్వయం నిగదితం లిఙ్గార్చనం  కేవలం
మోక్షోపాయతయా శ్రుతం  శ్రుతిశతైస్తేనైవ     ముక్తిః పరా ।
తత్ర స్యాదధికారితాపి భసినోద్ధూలనం  సర్వథా
తేనైవానులవం  త్రిపుణ్డ్రరచనా   భాలాదికే బాలికే ॥౮౭॥
యన్నామస్మరణేన కేవలముమే ప్రాణప్రయాణేప్సితం 
భస్మాఙ్గే కరకణ్టకర్ణయుగలే   రుద్రాక్షమాలా  యది ।
ముక్తిః స్యాదనపాయినీ మమ సఖా స స్యాన్మదీయం ధనం

సర్వం తస్య వశే స కేవలమహం సత్యం త్రిసత్యం  శివే ॥౮౮॥
॥ ఇతి శివరహస్యాన్తర్గతే  శ్రీశఙ్కరప్రోక్తం    శివధర్మానువర్ణనం  సమ్పూర్ణమ్  ॥
- ॥ శ్రీశివరహస్యమ్  । హరాఖ్యః తృతీయాంశః । ఉత్తరార్ధమ్  । అధ్యాయః ౧౨।
వావృత్తశ్లోకాః  ॥
- .. shrIshivarahasyam . harAkhyaH tRRitIyAMshaH . uttarArdham . adhyAyaH 12.

